
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩১২
সেক্সপিয়র।



 বাইওলা মুখমণ্ডল অবলোকনাথ প্রার্থনা করিলে ওলিভিয়া ঈষদ্ধাস্য করত কহিতে লাগিলেন তোমার প্রভু কি আমার মুখের সহিত কার্য্য করিতে আদেশ করিয়াছেন? কিন্তু বার্ত্তাবহের ভাব ভক্তির দ্বারা আশু তাঁহার প্রতি সন্তোষ জন্মিবাতে সপ্ত বৎসর পর্য্যন্ত বদনাবরণ ধারণ করিবেন যে প্রতিজ্ঞা করিয়াছিলেন তাহা বিস্মৃত হইয়া গেলেন। কিয়ৎ ক্ষণ পরে আবরণ উন্মোচন পুর্ব্বক বলিলেন আমি এই অবগুণ্ঠন উত্তোলন করিলাম বিচিত্র চিত্র অবলোকন কর, কেমন এ কি উত্তম নহে? বাইওলা পরম পরিতোষ প্রকাশ পুরঃসর কহিতে লাগিলেন আপনকার বদনারবিন্দ অনুপম সৌকুমারান্বিত এতাদৃশ না হইবেক কেন? প্রকৃতি সুনিপুণ কর করণক চমৎকার ভাবে আপনকার কপোল দ্বয় নির্ম্মাণ করিয়াছেন। কিন্তু যদিস্যাৎ আপনার এই আকৃতি জগতের মধ্যে প্রতিকৃতি না রাখিয়া কাল বশতঃ ভূমিসাৎ হয় তাহা হইলে আপনা অপেক্ষা এ ভূমণ্ডলে নির্দয় মহিলা অরি নাই। ওলিভিয়া বলিলেন, না, আমি এতদ্বিষয়ে নিষ্কৃপ হইব না, জগতীতলে আপন আকৃতির প্রতিকৃতি অবশ্য স্থাপন করি। কিন্তু তোমাকে একটা কথা জিজ্ঞাসা করি তুমি কি মদীয় শোণবর্ণ ওষ্ঠ, ধূষরবর্ণ লোচন, বিচিত্র গ্রীবাদেশ এবং চমৎকার চিবুকাদি অবয়বের প্রতিষ্ঠা নিমিত্ত এ স্থানে প্রেরিত হইয়াছ? বাইওলা বলিলেন ঠাকুরাণি আমি আপনকার অঙ্গ সৌষ্ঠব অবলোকন করিলাম আপনি পরমা সুন্দরী বটেন কিন্তু অতিশয় অভিমানবতী, কেননা আমার প্রভু আপনার প্রতি অনির্ব্বচনীয় রূপে প্রেম করেন আপনি তাঁহার সহিত সমুচিত সম্ভাষণ করিয়াও প্রণয়ের পুরস্কার করেন না? আপনি কামিনী মণ্ডলের কিরীট স্বরূপা বটেন কিন্তু গুণজ্ঞা নহেন। আহা, অর্সিনোর চিত্ত চকোর চন্দ্রবৎ আপনাতে প্রণয়ী হইয়া বিরহে নিরন্তর বিষণ্ণ হইতেছে আপনি তাহার প্রতি কটাক্ষ নিক্ষেপ করিয়াও অনুকম্পা করেন না। ওলিভিয়া বলি-

		 এই পাতা শেষ সম্পাদিত হয়েছে ০৬:২৫টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

